
Ek wil eendag ’n skaapskeerder word
Dit is die tweede jaar dat Noord-Kaap NWKV die
inisiatief neem om beertjieskeer by die Karoofees
aan te bied. Die opwinding was groot onder die
jongklomp wat in die 3–9 jaar-ouderdomsgroep
deelgeneem het.

Koos du Toit, Noord-Kaap NWKV-bestuurslid, en
Harold Malan van BKB was darem nie te streng
met die beoordeling nie, waar pens, mik, boude,
rug, en kuif in die regte volgorde geskeer moes
word. Daar is selfs ’n punt toegeken vir
beertjiehantering.

Noord-Kaap NWKV is hoopvol dat hierdie saadjies
van pret in toekomstige skeerders sal ontkiem.

KZN Boere wil meer weet oor die ekonomie van wolskape

NWKV-produksieadviseur Jan Louis Venter is
genader om ’n boeredag te lei oor die ekonomiese
ontledingsdienste wat die NWKV aanbied.

’n Goeie opkoms van meer as 20 boere is by Fort
Mistake Lodge, tussen Ladysmith en Newcastle,
verwelkom deur NWKV-lid, Norbet Hellberg, wat
die dag in samewerking met BKB en OVK gereël
het. 

Sekere standaarde en normes binne die
ekonomiese ontleding is uitgewys. Boere is
aangemoedig om daardie parameters binne hulle
bestuurspraktyke te gebruik om sekere
aanpassings en verbeteringe te maak.

Die uitskieters in produksie- en bedryfsuitgawes is
ook uitgewys. Bogenoemde inligting is gedeel om
boere aan te moedig om meer ekonomies met
wolskape in die huidige uitdagende omstandighede
te boer.

Baie dankie aan TWK Agri, wat as borg opgetree
het.

Skaaphantering vir jong leerders

Wes-Kaap NWKV-produksieadviseur, Jannie
Fourie, het ’n skaaphanteringskursus vir Graad 11-
leerders aan die Ceres Sekondêre skool,
aangebied.

Die kursus, wat deel van die
landboubestuurspraktyke-vak uitmaak, fokus op
teoretiese aspekte en ’n praktiese demonstrasie
van skaaphantering. Fourie het die 60 leerders in
twee groepe verdeel om spesifiek die praktiese
hantering van die diere meer sinvol aan te bied.

Opkomende boere baat by reproduksie- en
dieregesondheidskursus

Die NWKV en Zoetis het oor twee dae ’n reproduksie- en dieregesondheidopleiding in Richmond, Noord-
Kaap aangebied. Groot was die belangstelling, met 22 opkomende boere wat die kursus bygewoon het.

Oos-Kaap NWKV-produksieadviseur, Juan Venter, het die hele reproduksiesiklus van ’n ooi, sowel as
voorbereiding van ramme, beklemtoon. Die bespreking het ten doel om die opkomende boere die
versekering te gee dat hul kuddes sal verbeter as hulle lammers bykry, en hul boerdery meer
winsgewend sal wees wanneer lammers verkoop word.

BG Badenhorst van Zoetis, het die spektrum van veesiektes bespreek. Dit behels die korrekte diagnose
van siektes en watter behandeling toegepas moet te word. Die inenting en dosering van skape is ook
prakties in die skaapkraal demonstreer.

Die NWKV waardeer die hulp van departementele voorligter, John Ndoqo, wat gehelp het met die
reëlings en vervoer van die opkomende boere.

Mpumalanga verwelkom prof Jasper Cloete se betrokkenheid by
skeerkompetisie

’n Rekordgetal-deelnemers het gedurende die maand aan die Mpumalanga-skeerkampioenskap in
Ermelo deelgeneem. Skeerkontrakteurs Simunye-, NC- en Vlymskerp-skeerdienste, het baie van hul
skeerders en wolhanteerders vir die kompetisie ingeskryf.

Voormalige NWKV Mpumalanga-voorsitter, Japie Celliers van Roodewal, het weereens sy skeerskuur
beskikbaar gestel en die gewilligheid van jongboere in die omgewing om as beoordelaars op te tree,
verwelkom.

Die grootste opgewondenheid was die teenwoordigheid van prof Jasper Cloete van Elsenburg
Landboukollege, wat al die pad van Stellenbosch bygewoon het. Prof Cloete, wat tans die visevoorsitter
van die SA Skeerfederasie is, het help beoordeel en het ook self aan sekere items deelgeneem. Sy
kundigheid en ervaring het tot die sukses van die dag bygedra en dit was spesifiek die jong beoordelaars
wat by sy vaardighede kon baatvind.

Groot dank gaan aan Phillip Randall van Randall Ranch wat weereens meer as 300 skape voorsien het
en aan die borge, naamlik Simunye-skeerdienste, Nedbank, BKB, OVK, Molatek, Lamprecht Feeds,
TWK Agri en Zoetis, wie die dag moontlik gemaak het.

Geluk aan die wenners van die onderskeie afdelings wat kwalifiseer om aan die nasionale
skeerkampioenskap in Bloemfontein, deel te neem.

Nuwe leierskap vir Oos-Kaap NWKV

Die Nasionale Wolkwekersvereniging (NWKV) se
jaarlikse kongres het by Cradock plaasgevind.

Voormalige Oos-Kaap NWVK-voorsitter, Niel du
Preez, het in sy voorsitterverslag onderwerpe
soos die uitreik van jaglisensies en permitte
bespreek. Hy het gesê hoewel hy pogings
aangewend het om permitte vir die jag van luiperde
te verkry, hy onsuksesvol was. Die verkryging van
permitte vir die jag van probleemdiere soos
hiënas, bly ’n groot moontlikheid. Hy het ook die
belangrikheid van produksie-adviesdienste in die
wolbedryf beklemtoon, en het NWKV-lede
aangemoedig om daarvan gebruik te maak.

Nuwe voorsitters en ondervoorsitters was ook
verkies. Frikkie Wentzel neem die leisels as Oos-
Kaap NWKV-voorsitter by Du Preez oor, terwyl
Alfonso van Niekerk aangewys is as die nuwe
ondervoorsitter, in die plek van Frikkie Wentzel.
Dominic Tsoananyana is die nuutverkose Oos-
Kaap NWKV-voorsitter kommunaal, in die plek van
Lawrence Maduna.

Bron – AgriOrbit: https://agriorbit.com/oos-kaap-
nwkv-algemene-jaarvergadering-2025/

Toekoms vir vleis en vesel in Mpumalanga

Ten spyte van moeilike ekonomiese toestande in
die wol- en vleisbedryf, met gepaardgaande
uitdagings vir produsente in Mpumalanga, het die
gesamentlike jaarvergadering van die NWKV en
RPO ’n goeie opkoms gelewer.

Hoofspreker, dr Hannes Dreyer van Veldbul en
Veldram Suid-Afrika (VBRSA), wat by verskeie
veldbul en -ramtoetse op plase in Suid-Afrika,
Namibië en selfs Paraguay betrokke is, is goed
ontvang. Sy boodskap dat veld en weiding benut
moet word om diere onder hierdie omstandighede
vir reproduksie te teel, het boere laat herbesin oor
hul eie diere. Onder die huidige ekonomiese
omstandighede moet so min as moontlik voer
ingekoop word, en eerder benut word wat op die
plaas beskikbaar is, was dr Dreyer se boodskap.  

Dr Ben du Plessis, adjunk-direkteur vir dieregesondheid Mpumalanga, het die belangrikheid van
aanmeldbare siektes beklemtoon, en die prosedure om aanmeldbare en beheerde siektes in Suid-Afrika
te rapporteer, uitgewys.

Deon Saayman, hoof uitvoerdende beampte van Cape Wools SA, het ’n prentjie geskets oor die
toekoms van die wolbedryf en die bemarkingsmoontlikhede van Suid-Afrikaanse wol in die globale mark.
Hy het klem gelê op die waardetoevoeging tot wol waaraan boere reeds voldoen om in die globale mark
te kan meeding.

NWKV en RPO Nasionaal se uitdagings en vooruitsigte is deur Dan Kriek, hoofbestuurder van NWKV,
en dr Frikkie Maré, hoof uitvoerende beampte van RPO, uitgelig.

Groot dank aan die borge: Nedbank, BKB, Ermelo Ford 24 Motors, Simunye-skeerdienste, Vleissentraal,
Absa Suid-Afrika, Zoetis, AFGRI, OVK, Voermol Feeds SA, Afrivet, Antrovet Animal Health, Virbac South
Africa Farm, TWK Agri, en Molatek, wat die dag moontlik gemaak het.

Nuwe visevoorsitter vir Mpumalanga

Baie geluk aan Phillip Randell, wat as
visevoorsitter verkies is.

Mpumalanga NWKV-voorsitter, Cecelia Beukes,
het die gesamentlike jaarvergadering van die
NWKV en RPO Nasionaal, as ’n positiewe dag
met ’n goeie opkoms beskryf. Die boere het
gebaat by die waardevolle inligting wat deur die
sprekers voorgelê is.

Springbok head wool classer training at Glen Agricultural College

The prestigious Springbok head wool classing diploma course was held at Glen Agricultural College,
hosted in their newly upgraded woolshed. Ensuring high-quality training for Glen students is a top priority,
with ms Wongiwe Mngwambe, vice-principal: Higher education and training, and ms Nomvula
Nkonyane, senior lecturer: Animal production, playing a leading role in its successful implementation.

The 50 final year diploma students are fortunate to receive training from four accredited Springbok head
instructors: NWGA production advisors Annelize Smit van Niekerk, David Botha, Jan Louis Venter, as
well as dr Andries Strauss of Glen Agricultural College, Free State Department of Agriculture, Rural
Development and Environmental Affairs (FSDARDEA).

This initiative provides Glen students with a valuable opportunity to receive top-tier wool classing training
in well-equipped facilities, further enhancing their skills and prospects in the wool industry.

NWKV help Noord-Kaap departement met opleiding

Noord-Kaap NWKV is deur die Bobby Thari,
landbouvoorligter Victoria Wes en Loxton, genader
om opleiding vir kleinboere te verskaf.

Produksie-adviseur David Botha het die teoretiese
konsepte van prulfoute, wolgehalte en funksionele
bouvorm op die eerste dag verduidelik. Die
volgende dag moes elke deelnemer ’n skaap op
grond van die standaarde beoordeel, waarna hy/sy
deur die groep beoordeel is.

INTERNASIONALE NUUS / INTERNATIONAL NEWS

First case of bird flu in sheep found on UK farm

The world’s first case of bird flu in sheep has been
found in the UK, the nation’s chief veterinary officer
has confirmed. The exact location of the farm has
not been revealed, but a government
spokesperson said the case was identified on a
site in Yorkshire, where bird flu had been
confirmed in captive birds.

Source: BBC

READ MORE

Water quality and its importance

Australian Wool Innovation recently posted some
helpful tips about water quality. “Access to good
quality water should be our number one priority as
woolgrowers for our sheep to be healthy and
productive. No matter how good the feed is that
you are providing your sheep, the water needs to
be right otherwise it will be for nothing.”

Source: Australian Wool Innovation Ltd

READ MORE

TEGNIESE ARTIKELS / TECHNICAL ARTICLES

Beplan bloednierinentings vroegtydig
Wanneer skielike vrektes onder jou skape voorkom, is die eerste gedagte gewoonlik bloednier. Daar kan
verskeie redes wees vir die skielike vrektes, maar bloednier is die algemeenste oorsaak en kom veral
onder lammers tussen die ouderdom van drie weke en drie maande, of tussen ses en twaalf maande
voor.

LEES MEER

The central role of the Wool Forum and Wool Testing Bureau
South Africa

The continuing struggles of the global economy
post-2020 is also having an effect on the wool
industry in South Africa, not to mention the rand’s
intermittent poor performance. Aside from the fact
that wool is sold internationally and is therefore
strongly affected by economic trends,
consideration should also be given to production
factors that have an influence on wool supply.

However, says Guillau du Toit, chairperson of the
SA Wool Forum and a director of the Wool Testing
Bureau South Africa, South African sheep
producers have a knack for making plans to
survive and remain sustainable. 

READ MORE

Wolsake by IWTO-rondetafel uitgepluis
Die Internasionale Woltekstielorganisasie
(IWTO) se jaarlikse rondetafel bied ’n platform
waar spelers in die wolbedryf kan saamkom om
onlangse suksesse en probleme te bespreek. Die
2024-geleentheid het in Istanboel plaasgevind. Dit
is betekenisvol, aangesien alle moderne skape
oorspronklik van Turkye afkomstig is.

LEES MEER

LEES DIE NUUTSTE UITGAWE
VAN VEEPLAAS HIER:

READ THE LATEST EDITION OF
STOCKFARM HERE:

BY DIE KANTOOR / AT THE OFFICE

Nuwe personeelstruktuur   
Ontmoet ons nuwe hoof vir produksie-adviesdienste en neem kennis van die

vestiging van ’n nuwe pos om breër na alle aspekte van opleiding te kyk.

David Botha, wat sedert Februarie 2020 die wolprodusente van die Noord-Kaap bedien, is vanaf 1 April
as hoof van kommersiële produksie-adviesdienste, aangestel. Sy energie en vernuwende aanslag het
die weg gebaan vir die aanstelling. Hy neem by Jan Louis Venter, wat aan die einde van Maart aftree,
oor.

In 2020 het Dawid al sy wens uitgespreek dat jonger boere se energie met gevestigde boere se
ondervinding en kennis integreer. “Dit is nie nodig om die wiel te herontwerp nie, maar dit is soms nodig
om ’n nuwe band te kry ten einde produktiwiteit en gehalte te verbeter,” sê Botha.

Annelize Smit van Niekerk, NWKV-produksie-adviseur vir Mpumalanga, KwaZulu-Natal en Oos-
Vrystaat vir die afgelope 5 jaar, het vanaf 1 April 2025 bykomende verantwoordelikhede aanvaar.

Vanweë haar kundigheid oor wol en wolklassering, is die potensiaal raakgesien om ’n nuwe posisie vir
opleiding en ontwikkeling te skep wat alle aspekte rondom die ontwikkeling van bestuurspraktyke, en
spesifiek, wolklas-opleiding sal aanspreek. Die hersiening van kursusmateriaal en standaarde is nog ’n
komponent wat haar aandag gaan verg.

Annelize sal in hierdie pos streef om wolklassering terug te bring na grondvlak, waar klassers en
produsente opgelei en gehelp word om die standaard van die Suid-Afrikaanse skeersel wat aangebied
word, op ’n beter vlak te bring.

David Botha Annelize Smit van Niekerk

Long service award
Kobus Grobler, Eastern Cape NWGA production advisor, received a long service award in recognition of
his dedicated and valuable service to the wool industry over the past ten years. The award was
presented by NWGA general manager, Dan Kriek, during the Eastern Cape NWGA AGM held in
Cradock.

NWKV oor boerderytoestande in Suid-Afrika se
skaapproduserende gebiede.

Billy van Zyl, nasionale voorsitter van die NWKV, het tydens die Oos-Kaap NWKV se algemene
jaarvergadering met Carin Venter van Plaas Media oor boerderytoestande in Suid-Afrika se
skaapproduserende gebiede gesels. Luister na hierdie gesprek op LandbouRadio.

LUISTER NA DIE ONDERHOUD

Toekoms van die wolbedryf

Jacques le Roux, hoofbestuurder: Vesel (wol en bokhaar) van OVK het tydens die Oos-Kaap
NWKV se algemene jaarvergadering ’n paar gedagtes oor die toekoms van die wolbedryf
gedeel. Luister na die onderhoud op RSG Landbou:

LUISTER NA DIE ONDERHOUD

KALENDER / CALENDAR

Kom ons kyk waarmee ons produksieadviseurs in April gaan
besig wees

https://www.bkb.co.za/fibre
https://www.twkagri.com/
https://www.ovk.co.za/Products/Page/20/Wool
https://voermol.co.za/app-download/
https://www2.zoetis.co.za/products-solutions/sheep-and-goats/
https://personal.nedbank.co.za/home.html
https://www.bkb.co.za/
https://www.ovk.co.za/
https://www.molatek.co.za/
https://www.lamprechtfeeds.com/lamprecht-feeds
https://www.twkagri.com/
https://www2.zoetis.co.za/
http://www.kannaindustries.co.za/products/#566
https://agriorbit.com/oos-kaap-nwkv-algemene-jaarvergadering-2025/
https://abchansenafrica.co.za/wp/product/compact-feed-mill/
https://www.bbc.com/news/articles/c3w1jj0jzl2o
https://www.awiextensionwa.com/resources/what-to-look-out-for-with-stock-water-quality-and-some-tips-to-help/
https://agriorbit.com/beplan-bloednierinentings-vroegtydig/
https://antrovet.co.za/animal-health/
https://agriorbit.com/the-central-role-of-the-wool-forum-and-wool-testing-bureau/
https://agriorbit.com/wolsake-by-iwto-rondetafel-uitgepluis/
https://iwto.org/
http://digimags.agriorbit.com/books/nhxi/
http://digimags.agriorbit.com/books/ugag/
https://agriorbit.com/landbouradio-21-maart-2025/
https://clyp.it/rezmuiec
https://whatsapp.com/channel/0029Vb4ldGRA89Mei7cZAm04
https://www.facebook.com/profile.php?id=100057463149218
https://www.instagram.com/nationalwoolgrowers/
https://www.linkedin.com/company/national-wool-growers-association-nasionale-wolkwekersvereniging/posts/?feedView=all&viewAsMember=true

